
 Подрачје 1: Наставни планови и програми

	Клучни јаки  страни

	· Наставните планови и програми од МОН се реализираат според планот за реализација
· НПП се достапни за наставниците, учениците и родителите
· Учениците имаат целосна слобода за избор на програмски подрачја и проектни активности
· Во нашите наставни планови по одредени предмети постојат тематски целини или наставни единици кои го помагаат личниот и општествениот развој на машките и женските ученици од различно етничко потекло
· Училиштето врши прилагодување на наставните планови со потребите на локалната средина
· Училиштето овозможува посета на семинари и спроведува дисеминација
· Во воннаставните активности учениците земаат активно учество без разлика на пол, верска и национална припадност, се пронаоѓаат себе си како личности со нови афинитети од разни области, несебично се докажуваат преку своите знаења како теоретски така и практични, афирмирајки ја индивидуалната, а исто така и колективната моќ на заедницата во училштето
· Постои инклузивна клима која придонесува воспитно-образовниот процес да се одвива во целост за учениците со посебни образовни потреби.
 


	Слаби страни

	·  Немање на целосно адаптирани услови за  реализирање на програмите по образовно работна практика
· Непостоење на мотивација за покренување на иницијативи за измени и дополнувања во постоечките НПП
· Немање на сопствен простор за реализирање на наставните програми по спорт и спортски активности во зимскиот период
· Недоволна застапеност на интегрираното учење во наставата
· Недоволен број на работилници,дебати,интерактивни предавања на тема превенција од дрога и други зависности,трговија со луге како и други актуелни теми што се од интерес на младите
· Непостоење на процедура за следење на поминати обуки и семинари на професорите






	Анализа на резултатите

	. Училиштето во целост ги реализира наставните планови и програми во гимназиското образование. Стручното образование за застапените струки и профили кај нас наидува на одредени проблеми при реализацијата на програмата по образовно работна практика. Сите наставници ги предаваат своите наставни планови и програми во пропишаниот временски рок. Педагошката евиденција и докумументација се ажурира во согласност со законските и нормативни акти , како и согласно календарот за работа излезен во сл.весник.
Училиштето изготвува акти кои допринесуваат за реализација на основната дејност
 ( воспитно – образовна),  но и акти кои треба да ја подобрат работата во целост (инструменти за следење на наставата, анкетни листови и сл).
Во годишната програма во подрачјето соработка со локалната средина програмски ги прилагодуваме наставните содржини за општествено корисна работа како и за манифестации кои се  оранизирани за одбележување на историски и културни манифестации.
Наставниците добиваат поддршка за подобрување и осовременување  на наставните планови и програми, преку семинари, проекти, работилници, советувања–интерни и организирани од БРО. БРО дава поддршка на наставниците и преку изготвени предлог програми и подготовки за час. Компјутерската опрема кое училиштето ја поседува помага при реализацијата на осовремените текови во наставата.
Интегративен пристап кон содржините на повеќе наставни предмети постои но, тоа се случува главно индивидуално, бидејќи нема поконкретна соработка мегу наставниците кои предаваат различни предмети. Најчесто наставниците ја наведуваат  корелацијата  во планирањето но, директна соработка изостанува. 
Сумарните резултати од спроведената анкета наговестуваат дека има потреба од извесни промени во наставните планови и програми т.е нивно осовременување, проблематика за која се надлежни МОН,БРО и ЦСОО ,меѓутоа и дека треба да се зголеми поддршката за стручните активи од страна на  раководството на училиштето, БРО и ЦСОО за покренување на иницијативи за измени и дополнување на НПП. 
Воннаставните активности во училиштето се взаемно поврзани со училишните,регионалните и државните натпревари бидејќи истите  му овозможуваат на ученикот побрзо да напредува и се усовршува во одредени области  .Овие активности се особено значајни и за подготвувањето на различни училишни манифестации каде што учествуваат голем број на ученици. 
Иако локалната самоуправа е таа што дозволува егзистирање на одредени наставни профили и воведување на нови, сепак крајниот збор за функционирањето на наставните профили го има МОН кое  се согласува со барањата на училиштето и локалната самоуправа.

	Идни активности


· Јакнење на соработката со бизнис секторот и аплицирање на проекти за обезбедување услови за целосно реализирање на програмите од образовно -работната практика
· Покренување на иницијативи за измена и дополнување на  наставните планови и програми упатени до БРО и ЦСОО
· Изработка и аплицирање со проекти во насока на обезбедување на простор за реализирање на наставните планови и програми за спорт и спортски активности
· Унапредување на интегрираното учење во наставата

 Подрачје 2: Постигања на учениците

	Клучни јаки страни

	· Добра организираност на наставата.
· Редовно следење и вреднување на постигнувањата на учениците.
· Се применуваат најразновидни форми и методи во наставата.
· Се користат различни инструменти за следење и оценување на постигнувањата.
· Училиштето редовно ги информира учениците и родителите за нивните постигања.
·               Нема големо осипување/повторување на учениците

	



Слаби страни

	· Недоволна едуцираност на наставниците и немање на програма за идентификација на надарени ученици .
· Не се врши следење на учениците кои го завршиле училиштето.
· Стручната служба не ги поседува сите потребни информации за постигањата на учениците





	Анализа на резултатите

	. Во училиштето постои добра организираност на наставата. Службите и менаџментот на училиштето вршат редовно следење и вреднување на постигнувањата на учениците.
Во наставата се применуваат најразновидни форми и методи во наставата, кои зависат од условите на обавување на наставата и наставната тематика која се реализира.
Се користат различни инструменти за следење и оценување на постигнувањата на наставниците и учениците.
Училиштето редовно ги информира учениците и родителите за нивните постигања.
Не е евидентирано поголемо осипување/повторување на учениците.

	Идни активности

	· Подобрување на вештините на наставниците за нови наставни форми, методи и техники и идентификација на надарените ученици. 
· Подобрување на следењето на учениците кои го завршиле училиштето




Подрачје 3: Учење и настава

	Клучни јаки страни

	· Секој наставник подготвува годишно планирање кое го доставува до стручната служба на почетокот на учебната година и тематски процесни планирања кои ги доставува една до две седмици пред почетокот на секоја нова тема. 
· Наставниците изработуваат критериуми и стандарди за оценување кои се вметнати во тематските процесни планирања. 
· Наставниците редовно пишуваат дневни подготовки за час кои ги содржат сите неопходни елементи за успешна реализација на часот. 
· Стручната служба ( Педагог )  најмалку двапати во едно полугодие ги следи планирањата на наставниците според утврдени процедури за поддршка и следење на планирањата 
· Наставниците, размената на искуства и информации при планирањето на наставниот процес ја прават во рамките на стручните активи, во разговор со колеги од колективот и во разговор со колеги од истородни предмети од други училишта. 
· Во наставните планови наставниците применуваат содржини од ИКТ програма ;      
· Се применуваат најразновидни форми и методи во наставата;


	Слаби страни

	· Недоволно материјални средства и технички помагала
· Стареење на компјутерската опрема
· Недоволна примена на интерактивна настава 
· Недоволно стекнување на образовни знаења за практична применливост на знаењата







	Анализа на резултатите

	. За реализација на наставните планови и програми, наставниците ги прават следните планирања: годишен глобален план, тематски планирања и дневни оперативни планови. Во училиштето, сите наставници имаат изготвени годишни планирања според работниот календар, кои до 15 Септември  секоја учебна година ги доставуваат до стручната служба. Тематските  планирања  ги доставуваат до 15 Септември или една до две седмици пред започнување на секоја нова тема. 
          Дневните оперативни подготовки наставниците ги прават секојдневно, а во нив ја разработуваат содржината што ќе ја предаваат, целите што треба да се постигнат, групирани според Блумовата таксономија, како и методите и формите на наставна работа. Најголем дел од наставниците редовно пишуваат дневни подготовки за час. Сите планирања на наставниците ги содржат сите неопходни елементи за успешна реализација на темата и часот. Сите наставници изработуваат и критериуми за оценување кои се вметнати во тематските процесни планирања, со што на учениците и родителите им се дава до знаење кои цели треба да ги постигнат за соодветна оценка. На овој начин се постигнува поголема транспарентност, јасност и доследност во оценувањето на учениците.    
           Стручната служба ги чува планирањата на наставниците во посебни досиеја за секој наставник. Следењето на планирањата на наставниците го врши училишниот педагог. Еднаш-двапати  во текот на едно полугодие од страна на училишниот педагог се врши проверка на планирањата на наставниците. Дел од работните обврски на училишнио педагог е и поддршката што им ја дава на наставниците за непречено одвивање на воспитно-образовниот процес во училиштето, за што има пропишани приоди и утврдени процедури. 
         Поддршката на наставниците  се гледа и во организирање обуки во училиштето и преку посета на семинари на дел од наставниците кои потоа извршуваат десеминација на останатите наставници. Темите се во врска со планирањата и оценувањето, формативното и сумативното, примена на ИКТ во наставата, менаџмент во училница и други.  
            Наставниците, размената на искуства и информации при планирањето на наставниот процес ја прават во рамките на стручните активи, во разговор со колеги од колективот и во разговор со колеги од истородни предмети од други училишта. Се применуваат и укажувањата и насоките на советниците. 
            Распоредот на часови го прави еден наставник од училиштето во консултација со директорот, стручната служба и наставниците. Притоа се води сметка за искористеност на просторните капацитети на училиштето, изедначување на бројот на часови меѓу паралелките заради застапеноста на изборните предмети во редовната настава.

	Идни активности

	· Опремување  на училиштето со компјутери и други нагледни дигитални и аудио визуелни средства
· Подобрување на интерактивноста и стекнувањето на образовни знаења за практична применливост на знаењата







Подрачје 4: Поддршка на учениците
	
	Клучни јаки страни

	· Училиштето ги подготвува учениците за понатамошното образование.
· Учениците од стручните паралелки преку  практичната настава која ја следат директно се оспособуваат за пазарот на трудот, како и да бидат конкурентни на истиот.
· Училиштето води грижа за учениците со емоционални потешкотии без оглед на изворот ( на пр. семејно насилство, семејна негрижа, развод на родителите, болест во семејството ...).
· Училиштето соработува со здравствени установи, Центар за социјални работи и други организации и компетентни институции.
· Училиштето  води евиденција за напредокот, постигнувањата, редовноста и поведението на учениците која е достапна за сите заинтересирани страни




	Слаби страни

	· Недоволни услови за спроведување на практичната настава и на кабинетска настава особено по стручните предмети;
· Недоволна соработка со локалната бизнис-заедница, научни институции и други сродни организации; 
· Немање на поволни услови за домување во ученичкиот дом

	Анализа на резултатите

	Училиштето се грижи за квалитетот на храната во училишниот дом и се труди да обезбеди пристојни услови за сместување и благосостојба на учениците. Училиштето нема процедури за проверка на храната освен храната што се нуди во училишната менза. Училиштето води севкупна грижа за учениците во училиштето, се грижи и труди да обезбеди квалитетна настава со скромните ресурси кои ги поседува училиштето, се грижи за хигиената и уредноста на просториите во кои се изведува наставата и училишниот двор, се грижи за безбедноста и зачувувањето на здравјето на учениците. 
Училиштето има пропишани процедури за грижа на учениците со посебни потреби. Училиштето соработува со родителите во обезбедување на грижата. Советодавна помош во училиштето добро се спроведува. Во програмските документи се предвидени програмски активности за професионална ориентација. Овие активности се составен дел на програмата на стручната служба, програмата на директорот и раководителите на паралелките.
Наставниците  водат  уредна  евиденција  за напредокот  на постигањата, редовноста и поведението на секој  ученик, што може да се види  во електронскиот дневник , како и дневникот за оценување, а воедно и главните книги во архива , кои се уредно пополнети и проверени од страна на стручната служба, како и од евидентните листови  кои  им се доделуваат  на учениците на секој квартал од учебната година.  Секој наставник води  индивидуална евиденција на напредокот на учениците врз основа на сопствените проценки


	Идни активности

	· Создавање на услови за подобрување на практичната настава и кабинетска набавка по стручните предмети;
· Подобрување на соработката со бизнис заедницата , соработката со научни институции и други сродни организации;
· Подобрување на условите за сместување во ученичкиот дом





 Подрачје 5: Училишна клима
	Клучни јаки страни

	· Високо стручен и професионален наставен кадар
· Соработка меѓу колегите
· Учество на разни општински, државни и меѓународни натпревари и освојување на многубројни   награди
· Соработка со стручна служба
· Соработка со локалната заедница
· Редовно информирање на учениците и родителите
· Почитување на правата на децата
· Постојано следење на личните постигања на учениците и на училиштето

	Слаби страни

	· Недоволно ангажирање на Ученичката заедница во организирањето на разни активности и проекти и поголема координираност со класовите,предметните наставници и стручната служба
· Поголема  соработка на училиштето со родителите и нивно вклучување во сите училишни: наставни и воннаставни активности







	Анализа на резултатите

	    Одржувањето на училишната клима и односите во училиштето на потребно ниво се остварува прку взаемно почитување и рамноправен третман на сите субјекти во училиштето. Во училиштето постои професионална соработка помеѓу наставниците што се изразува со тимска работа, која придонесува за позитивна атмосфера во училиштето. Исто така односот меѓу наставниците и учениците се базира на взаемно почитување. Сите ученици се прифатени во училиштето без оглед на полот, способностите, социјалната култура, етничката припадност и вера.
    Редовноста и дисциплината се надминуваат преку индивидуални разговори со учениците, родителите, класниот раководител и сручната служба. Наставниците скоро секогаш успешно се справуваат со дисциплината и редовноста на учениците. Но, понекогаш проблемите со дисциплината и редовноста резултираат со изрекување на соодветни педагошки мерки, согласно Законот за средно образование и Правилникот за начинот на изрекување на педагошките мерки во присуство на класниот раководител, ученикот, родителот и стручната служба. Од страна на стручната служба се преземаат активности за потпишување на записници со Изјава од страна на ученикот дека нема да прави повеќе изостаноци и нема да ја ремети работната дисциплина  на наставата и другите училишни активности. Сето ова се одвива во присуство на класниот раководител и родителот.
    Училиштето презема активност за да ги промовира личните постигања на учениците, преку континуирано следење и евидентирање на истите. Наставничкиот кадар ја организира средината за учење и очекува солидни постигнувања, редовност и дисциплина на учениците. Делумно учениците имаат очекувања за повисоки постигнувања во нивното оценување. Сите видови активности, учества, постигања и успеси на учениците се резултат на несебичното ангажирање на наставниот кадар и нивните ментори. Учениците кои постигнуваат успех,  се афирмираат самите себе, а со тоа го промовираат и училиштето.
     Училиштето има свој правилник и кодекс на однесување според кој сите ученици имаат подеднакви права, без оглед на полот, етничката припадност и социјалниот статус. Сите вработени во училиштето ги познаваат и почитуваат правата на учениците, при што кон сите ученици имаат респект, кој се засновува на односот на наставникот како педагог да делува во сите ситуации во училиштето.
     Во разговорот со вработените од стручната служба се добија информации за подеднаквиот третман кон сите ученици кој започнува уште со доаѓањето на учениците во училиштето. Сите ученици без разлика на полот, етничката припадност и социјалниот статус може самите да ја изберат својата струка и да се докажат во истата. Во текот на целото образование сите ученици можат да добијат помош од педагог, психолог и социолог кои се секојдневно во училиштето.  Наша цел е уште повеќе да ја подигнеме свеста и интересот кај сите родители, за што поактивно и поконтинуирано да делуваат со свои идеи и предлози како и со лични залагања и придонеси, со што партнерскиот однос би ја зголемил заемната доверба, културата во комуникацијата и секако најмногу од сè во полза на учениците, доаѓање до нови решенија за одредени ситуации и со нивна помош осознавање на проблеми за кои наставниците немале сознанија.
    Нашите ученици земаат активно учество во сите настани иницирани од локалната заедница со свои музички, драмски, рецитаторски, спортски, ликовни и други содржини. Учествуваат и во одбележување на сите позначајни општествени и културни датуми. Училиштето соработува и со деловната заедница. Во последно време расте интензитетот на соработка со невладиниот сектор со којшто создава добра комуникација и се гради солидна основа за конструктивност врз цврстата и нераскинлива врска којашто секако започнува од образованието. Со вклучување на наши ученици во одредени проекти, тие постепено се запознаваат со општествените законитости, со нивните права, но и обврски. Во досегашната работа сите наши искуства од соработката со деловната заедница ги оценуваме како исклучително важни, како еден темел врз којшто учениците ќе ја градат својата професионална иднина.


	Идни активности

	· Интензивирање на соработката со сродни училишта во Македонија и надвор од неа
· Поинтензивно вклучување на ученичката заедница и останатите ученици во организирањето на разни активности и проекти
· Уште повеќе да ја подигнеме свеста и интересот кај сите родители, за што поактивно и поконтинуирано да делуваат со свои идеи и предлози како и со лични залагања и придонеси, со што партнерскиот однос би ја зголемил заемната доверба, културата во комуникацијата и секако најмногу од сè во полза на учениците, доаѓање до нови решенија за одредени ситуации и со нивна помош осознавање на проблеми за кои наставниците немале сознанија.




  Подрачје 6: Ресурси
	Клучни јаки страни

	· Училиштето има обезбедено доволен број на наставен кадар за непречено одвивање на наставниот процес;
· Наставниците ефективно даваат придонес во поглед на тимската работа и во рамките на стручните активи;
· Постои добра соработка на раководниот тим со останатите субјекти во училиштето како и добри односи со јавноста (промоција на училиштето);
· Во  училиштето се реализираат повеќе проекти во соработка со локалната и деловната заедница. 
· Училиштето развива меѓународна соработка со помош на проектите реализирани од програмата Еразмус+.
· Снабдувањето на училиштето со електронски табли.


	Слаби страни

	· Недостасток од фискултурна сала во стручниот дел;
· Недоволна опременост на училниците со компјутери и други нагледни и аудио-визуелни средства;
· Недостаток на нагледни средства и помагала;
· Недостаток од дополнителни обуки за усовршување на наставниот кадар, а воедно и на наставниот процес.





	Анализа на резултатите

	Средното општинско училиште „Кочо Рацин“ располага со капацитети оптимално искористени и достапни за користење на сите членови на  училиштето. Наставата се реализира во две просторно оддалечени училишни згради. 
Училиштето има  план и распоред за употреба на расположливите средства и капацитети за изведување на наставата. Наставата се изведува во една смена.
Училиштето располага со стручна литература којашто  по број и квалитет делумно ги задоволува потребите на учениците и наставниците. Стручната литература е застарена. Книжниот фонд  делумно ги задоволува потребите на учениците.
Наставни помагала има во мал број, а повеќето од нив се дотраени или се надвор од функција.
Резултатите покажуваат дека е потребно да се набави дополнителна ИКТ опрема за непречено одвивање на ИКТ наставата.
Сите наставници се стекнати со педагошка, психолошка и методска квалификација за извршување на наставниот процес освен наставниците- приправници. Работата на нставниот кадар е соодветно надополнета и олеснета од страна на административно-техничкиот персонал.
Стручната служба во својата програма за работа планира и спроведува разновидни активности за работа со учениците и наставниците и е секогаш отворена за соработка.
Училиштето води стратегија за обезбедување на професионалниот кадар и ја обезбедува потребната поддршка согласно колективните и индивидуалните потреби на наставниците.
 Поддршката на наставниците  се гледа и во организирање обуки во училиштето и преку посета на семинари на дел од наставниците кои потоа извршуваат десеминација на останатите наставници. Темите се во врска со планирањата и оценувањето, формативното и сумативното, примена на ИКТ во наставата, менаџмент во училница и други.  


	Идни активности

	· Изработка на проекти и апликации  за изградба на спортска сала и делумно  реновирање (надворешен и внатрешен дел) на двете училишни згради ;
· Опремување со ИКТ и  непречена интернет конекција;
· Воспоставување на хармонична средина во која ќе може непречено да се организира воспитно-образовниот процес и да се постигнуваат предвидените цели и резултати. 







 Подрачје 7. Управување, раководење и креирање политика
	Клучни јаки страни

	· Во училиштето постојат услови за демократско одлучување;  
· Соработката со сите субјекти во училиштето е добра; 
· Директорот има јасна визија за развојот и напредокот на училиштето; 
· Постигањата на учениците и промовирањето на училиштето се приоритет  
· Во остварувањето на целите на училиштето се вклучени сите субјекти; 
· Има современи наставни средства кои овозможуваат квалитетна настава; 
· Условите за работа задоволуваат; 
· Училишните простории овозможуваат реализација на наставни и воннаставни активности ; 
· Училишните простории адекватно се одржуваат и се на високо ниво од функционален, естетски и хигиенски аспект. 
· Библиотеката е добро опремена. Таа претставува поддршка на наставниот процес. 
· Постојано се ревидира планот за подобрување и осовременување на инфраструктурата; 



	Слаби страни

	· Непостоење на индивидуални програми за ученици со посебни потреби; 
· Недоволба оспособеност на наставниците и стручните соработници за работа со ученици со посебни потреби; 
· Неможност во целост да се реализира  настава според наставните планови и програми по спорт и спортски активности поради немање на спортска сала; 
· Недоволно учество на родителите во разни активности во училиштето
· Непостоење на стручен тим за давање на прва помош
· Непостоење на правилник за наградување на наставниот кадар






	Анализа на резултатите

	Надлежностите на членовите на училишниот одбор се јасно дефинирани во Законот за средно образование  и стаутот на училиштето. Тие се почитуваат и се извршуваат во нашето училиште
Состаноците на Училишниот одбор се одржуваат со мнозинство од членовите и одлуките се донесуваат најчесто едногласно. Доколку нема кворум состанокот се одложува, што пртставува реткост за училишниот одбор
За успешно функционирање и организирање на работата на училиштето донесени се интерни правилници кои се во согласност со Законот за средното образование и Стаутот на училиштето (Правилник за наградување и оценување на учениците, Правилник за користење на учебници, Правилник за начинот за користење на компјутери и надомест на штета, Правилник за организирање на ескурзии, Куќен ред во училиштето).


    Директорот заедно со помошниот  директор за стручно образование и стручната служба  (педагог, психолог и социолог) успешно ги согледуваат, координираат и ги обединуваат различните погледи и потреби на сите вклучени страни во образовниот процес.
Целите и  приоритетите кои се поставени во програмските документи на училиштето (Програмата за работа на училиштето и развојниот план на училиштето ) се реално и објективно дефинирани)
Извршени се повеќе  обуки и семинари за наставниот кадар.
Училиштето врши континуирана поправка и набавка на материјално- технички средства во зависност од количината на расположливите финансиски средства.
За подобрување на квалитетот на наставата потребни се доопремување на кабинетите, како и реализација на практичната настава.



	Идни активности

	 

· Стручно усовршување на наставниците и наставни програми за ученици со посебни потреби; 
· Зголемување на учеството на родителите во разни активности во училиштето;






Директор,
---------------------------
	Педагог
               Наташа Бошкова

